
Berist til:

Til þeirra sem málið varðar

11. febrúar 2019, Akureyri

Efni: Umsókn um styrk vegna þátttöku í alþjóðlegum viðburði, SHE RUNS, á vegum Alþjóða 
skólaíþróttasambandins (ISF)

Undirritaðri var boðið að taka þátt í alþjóðlegri ráðstefnu á vegum Alþjóða 
skólaíþróttasambandsins sem verður haldin 11.-16. mars í París.  Verkefnið felst í því að velja 
20 stúlkur sem hafa mikla leiðtogahæfni og hafa áhuga fyrir að efla íþróttastarf stúlkna innan 
síns framhaldsskóla. Þetta er risastór viðburður þar sem gert er ráð fyrir 3000 frönskum 
stúlkum og 400 stúlkum alls staðar að úr heiminum.

Ég hef fengið sjö stúlkur til liðs við okkur frá MA og síðan taka 13 stúlkur þátt úr tveimur 
öðrum framhaldsskólum ásamt sex kennurum. 

Markmið með verkefninu er að hvetja stelpur til að taka að sér leiðtogahlutverk og standa 
fyrir íþróttviðburði í skólanum sínum.

Við erum nú þegar búin að fá mjög góð meðmæli en stúlkurnar voru beðnar um að senda 
umsóknarbréf eða myndband þar sem þær útskýrðu af hverju þær hafa áhuga á að taka þátt 
í þessu verkefni. Haft var samband við eina stúlku í hópnum og óskað eftir leyfi til að nota 
myndbandið á viðburðinum sem okkur finnst mikill heiður og verður myndbandið spilað á 
ráðstefnunni.

Ég mun fara með hóp einstaklinga sem saman stendur af krafmiklum, hæfileikaríkum og 
metnaðarfullum stúlkum og langar að við mætum sem ein liðsheild og verðum í eins jakka, 
peysum og bolum á viðburðinn. Einnig er aukakostnaður fyrir okkur hér á Akureyri að koma 
okkur suður í flugið.  Leita ég því til bæjarfélagsins eftir styrk svo við getum auðveldað okkur 
þessi kaup og ferðalög.

 Að lokinni ferð munum við fá stelpurnar til að gera grein fyrir ferðinni, bæði á heimasíðu 
skólans og jafnvel í bæjarblöðum.  Vonandi tekst líka að sá góðum fræjum í hópinn og þær 
eigi eftir að láta verkin tala eftir þessa reynslu.

Kær kveðja,

Hólmfríður Jóhannsdóttir

Framhaldsskólakennari í Menntaskólanum á Akureyri


